
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది
కుం - నాపోటిగాడైతే నన్నెందుకూ కొట్టడం? 

ఈ - వాడికీ నీకూ తేడా ఉందేమో చూడ్డానికి ముందు నీ దవడ కొల్చాను. వెళ్ళి వాణ్ణి తీసుకురా! తేడాఉంటే ముదరాయిస్తాను. 

సారధి - అల్లాయితే వొఠ్ఠిదే, గణేశూ! మళ్ళీ పెద్దజంతువులా ఉంటాడు పైకి! కుస్తీమాట అటుంచి, ఆ పంజాబీ వచ్చేటప్పటికి వీడికి వాంతులూ అవీకూడా పట్టుగున్నాయిటేమిటి? 

సీతారాం - నిజమే. అదివరకు ఆ పంజాబీ పేరుచెబితే మీసంమీద చెయ్యేసేవాడు. వఠ్ఠి వ్యర్ధప్రజ్ఞలు తప్ప ఏమీలేదు ఉత్తరుడు! 

సా - అబ్బే! ఉత్తరుడు ఇంకానయమే. అర్జునుడితో కొన్ని మాటలేనా ఆడాడు. వీడు అదీలేదు. ప్రతీదానికి వీడు శుద్ధ నిరుత్తరుడు!

అత్త - లేవండి! కాళ్ళు కడుక్కోండి, సంధ్యవార్చడానికి దానికీ ఇంకా ఆలస్యం అవుతుంది గావును! అయింది వంట, 

అల్లుడు - సంధ్యవార్చటం అయి చాలాసేపయిందండి!  

అత్త - ఎక్కడండి? 

అ - ఇందాకా ఆకాలవలో! 

అత్త - కాలవకి నీళ్ళు ఇంకా రాలేనట్టుందండీ? 

అ - వస్తున్నాయి లెండి, మీ ఊరుదాకా రాలేదేమో, నలుగురుముగ్గురు చెప్పారు. 

అత్త - మావూళ్ళో అసలు కాలవేలేదండీ! 

అ - అల్లానా! మీవూళ్ళో ఎంతెంత అబద్ధాలకోర్లు ఉన్నారండి! 

అత్త - ఉంటేం? మీరే నెగ్గారు, లేవండి. -

కనకయ్య - భాష్యంమామా! పింఛను, ఏనెలది నీకు చేరకపోతా, రామేశ్వరం ప్రయాణంవల్లా? 

భా - జూలైది. 

క - తరవాతవి ముట్టాయా, ఈ నవంబరు వరకూ!

భా - ఆ. 

క - అల్లాయితే జూలైది పంపడానికి పైవాళ్ళకి ఆక్షేపణ ఏమిటి? 

భా - ఏమో వాళ్ళబొడ్డుబొక్కా! జూలైలోకూడా నేను జీవించి ఉన్నట్టు సర్టిఫికెటు కావాల్ట. లేకపోతే పింఛను ఛస్తే పంపరుట. 

క - అవు నవును, చచ్చినా పంపరు.

సర్రాజు - ఏమండీ! జ్వాలారెడ్డిగారు! చెన్నపట్నం వెళ్ళెచ్చారూ?  

జ్వా - ఏదో మళ్ళీ వచ్చి ప్రజల్లోపడ్డాం! 

స - ఎక్కడ బస? 


జ్వా - చాలా బహిష్టోపులున్నాయి, ఆ దగ్గిరేఉంది ఒక ఆంజినీలు వుటేలు, అందులోకి తీసికెళ్ళారు ప్లీడరు.

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 23 జూన్ 2020న 04:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

